
 Динара Канжарбековна Талипова,
№ 2 бөбектер бақшасының тәрбиешісі,

Ақсу қаласы, Павлодар облысы

Ата – ана көз қуанышы
Мақсаты: Ата-аналардың эмоциялық көңіл-күйлерін көтеруге, бірігіп жұмыс істеу жүйесін әрі қарай дамыту. Қазіргі кездегі баланың дамуына, жеке тұлға болып қалыптасуына, адамгершілік рухани тәрбиенің отбасындағы әдіс-тәсілдерін жетілдіре отырып, қарым-қатынас орнату және ұлттық сананы бойына сіңіру.
Жүргізуші:

 «Ата-ана көз қуанышы» сайысына қош келдіңіздер!
Бүгінгі кеш кездейсоқ емес, өйткені біздер мен сіздер ата-аналар, балаларымыздың болашағы үшін алаңдаймыз.Барлық ата – ана өзінің баласының бақытты, әрқашан көңілі жарқын, қоршаған ортадағы адамдармен тез тіл табысып кетуін қалайды. Алайда, балаға қоршаған ортадағы адамдармен қарым – қатынасқа бірден түсу  қиынға әкеліп соғады. Сондықтан да бүгінгі ойын - сауыққа толы сайысымыз арқылы бала тәрбиесіне баланың дамуына  керектілерді алар деген үміттеміз.


Алдымен сіздермен татулыққа толы шаттық шеңберінде танысуға шақырамын.

1. Үлкен жүрек арқылы әрбір ата-ана өзімен таныстырып қасындағы ата-аналарға, тәрбиешілерге жылы лебіздерін айтады.

Жүргізуші: 
2. Сайысымызды бастамас бұрын сайысымыздың әділ өтуін қадағалайтын әділ- қазылар алқасын сайлап алайық.

2. Сайысымыз 4 тапсырмадан тұрады.

1- тапсырма: Үй тапсырмасы: «Міне біздер осындай»

Әр қатысушылар өз жанұясын таныстырып өтеді.

2-тапсырма: «Шебер қолдар»

3-тапсырма: «Келісілген іс-әрекеттер»

4-тапсырма: «Суретті аяқта»

Әр тапсырма 5 балдық жүйеде бағаланып отырады.Ендеше іске сәт!

Ғажайып қапшығымыздан ең бірінші кім бастайтынын біліп алайық.(балалар қапшықтан асықтар алады)

1-сайыс: «Міне біздер осындай» Бұл сайыста сіздердің,балаңыздың өз жанұясын әңгімелеуде,таныстыруда қызықты және нақты жауаптарыңыз,балаңыздың әңгімелей білу шеберлігі бағаланады.
      2-сайыс: «Шебер қолдар» сайысы
Қолдың қимыл – қозғалысына арналған сайыс. Бұл тапсырма бекерден алынған жоқ,өйткені саусақ ұшында көптеген орталық жүйке жүйесінің импульсын арттыратын рецепторлар бар.Саусақ жаттығулары арқылы балалардың саусақтарының нәзік қимылдары мен бұлшық еттерінің жетілуімен бірге, олардың сөйлеу тілі мен ойлау қабілеттері дамиды және кейін жақсы жазуға үйренеді.

Ендеше құмыраны әшекейлеуге дайынсыздар ма? 5 минут уақыттарыңыз бар.

3-сайыс: «Келісілген іс-әрекеттер» ойыны 
Мақсаты: Бұл жаттығу ата-аналар мен балалардың арасындағы қарым-қатынасты орнатып, бір-бірлерін жақсы сезіп, қоғам ішінде өзін емін-еркін ұстай білуге арналған. Ойынның шарты: Бір ата-ана мен бір бала айтылған сөздер бойынша қимылды қозғалыстарды бірге жасайды. Бірақ,   бір-бірлеріңізге жақындауға болмайды. Бір-бірлеріңізден алшақ тұруларыңыз керек. Мысалы: Гүлге су құю. 
1. Ағаш кесу ;
2. Қайықтың ескегін есу; 

3. Жіпті жинау ; 

4. Арқан тарту ;

5. Жұпты би ;
6. Шеге қағу.
4-сайыс: «Суретті аяқта» Алдарыңызда таза ақ қағазы және сол қағаз бетінде бір ғана сурет бар,ойынның шарты бойынша сіздер салынған бейнені аяқтауларыңыз керек.

Ал, міне құрметті ата-аналар бүгінгі сайысымыз өз мәресіне жетті.Бүгінгі сайыс арқылы бала тәрбиесіне көп көңіл бөлу керектігі ата-аналар мен балабақша үшін ең маңызды.Әрқашанда бала тәрбиесіне қатысты мәселелер туындаса сіздермен бірлесе шешуге әрқашан дайынбыз.

Сіздердің барлық балаға деген ыстық –ықыластарыңыз, балабақша ұжымына деген тілек, лебіздеріңіз мына үлкен жүрек ішінде сақталады.

Ендеше әділ-қазылар алқасына сөз кезегін береміз..Марапаттау.Ата-аналарды  «Татулық шеңбері» ойынына шақыру.
